
GOUVENE CUOMO AK LIDE NAN PALMAN ANONSE YON AKO SOU 5 PWEN NAN 

PLAN REFOM ETIK LA  
 

Akò a Anterine Pwoteksyon pi Solid Peyi a pou l Konbat Citizens United; li Entèdi 
Kowòdinasyon ant Kandida ak Komite Depans Endepandan nan Lwa pou 
Eleksyon nan Eta New York pou Premye Fwa; li Egzije atravè Konsèy la 

Piblikasyon Donatè ak Staf 
Otorite Eli ak Lejislatè  ki Kondane pou Koripsyon pou yo Pèdi Pansyon yo 

 
Lalwa Tabli Premye Egzijans Piblikasyon Eta New York pou Konsiltan Politik; 
Ranfòse Egzijans Piblikasyon pou Lobiyist, Oganizasyon c(3) & c(4); Ogmante 

Amann pou Vyolasyon Lobbying  
Eliminasyon Kominikasyon ak Jounalis nan Regleman Lobbying JCOPE yo 

 
Gouvènè Andrew M. Cuomo, Lidè Majorite Sena John Flanagan, Pòtpawòl Asanble 
Carl Heastie ak Lidè Konferans Demokratik Endepandan Sena Jeffrey Klein jodi a te 
anonse yon akò sou yon Plan Refòm Etik 5 Pwen pou ranfòse lwa sou eleksyon, 
lobbying ak etik, tankou premye lwa nan peyi a pou diminye pouvwa kanpay depans 
endepandan yo ki parèt ak zafè Citizens United kont Komisyon Eleksyon Federal la nan 
Kou Siprèm nan lane 2010, epi mande pou otorite eli ak lejislatè ki kondane pou 
koripsyon pou yo pèdi pansyon yo.  
 
Plan 5 Pwen an gen ladann: 

1) Refòm depans endepandan pi djanm peyi a pou mete fen ak 
kowòdinasyon nan kanpayi politik. 
2.) Konfiskasyon Pansyon 
3.) Egzijans Piblikasyon Premye Fwa pou Konsiltan Politik 
4.) Fè Lobby pou Refòm nan Piblikasyon  
5.) Refòm sou Piblikasyon Ideyolojik 

 
“Citizens United se youn nan pi move desizyon Kou Siprèm lan nan listwa epi nan 
sèlman sis lane gentan genyen yon enpak kowozif pwofon sou demokrasi nou an. Li 
retire nan dwa lapawòl paske li pèmèt diskou peye pran plas li, li diminye valè dwa 
moun pou yo patisipe nan sistèm politik la,” te deklare Gouvènè Cuomo. “Pou 
lapremyè fwa, gwoup depans endepandan ak PAC yo ap blije konfòme yo ak egzijans 
piblikasyon san parèy, epi New York ap genyen règleman pi djanm pou defini ak jere 
kowòdinasyon ak endepandans. Jiskaske Kou Siprèm lan chanje desizyon li oswa 
Kongrè aji pou chanje lwa a, eta yo dwe swiv New York epi itilize pouvwa yo pou 

gouvènen nan enpak devastatè Citizen United lan. Ansanm refòm sa gen ladan yo 
nouvo egzijans piblikasyon ak amann pi di ki pral eksplike kisa entèseksyon fantòm 
gouvenman, loblyign ak konsiltasyon politik ye jounen jodi a. Ansanm, lwa sa ap ede 
pote plis transparans, konfyans ak kwayans nan gouvenman eta a.” 
 
Lidè Majorite John J. Flanagan te di konsa, “Jodi a, nou franchi yon etap enpòtan 
nan restore konfyans piblik ak bay Nouyòkè travayè yo yon gouvenman kap fè fyète yo. 
Dapre akò nou an, otorite eli ak lejislatè ki komèt yon feloni pap elijib ankò pou resevwa 
yon pansyon piblik, yon priyorite Konferans Repibliken Sena nou an depi lè nou te 
premye vote mezi a lane pase. Mete sou sa, nou ranfòse lwa sou finansman kanpay 
nou an pou elimine kowòdinasyon ant kandida ak gwoup depans endepandan, ki yo 
tout souvantfwa ap opere nan lonb pandan y ap benefisye de yon enfliyans egzajere 
sou politik nou yo. Map remèsye Gouvènè a, Senatè Klein, Pòtpawòl Heastie ak 
Prezidan Komite Etik Sena Tom Croci, ansanm ak tout kolèg mwen yo nan Sena a ak 
Asanble an pou travay ansanm pou konsevwa yon ansanm kanpay ak etik djanm pou 
New York.” 
 
Pòtpawòl Asanble Carl Heastie te deklare,”Restore konfyans piblik nan gouvènman 
nou an se yon bagay esansyèl. Akò sa chita sou reyalizasyon nou te fè lane pase lè 
nou te mete plis limit sou enfliyans lajan k soti deyò nan eleksyon nou yo ak nan retire 
pansyon nan men otorite piblik kowonpi yo.  Mete sous a, refòm sa yo ap fèmen eka ki 
otorize òganizasyon lobbying ak gwoup deyò yo benefisye enfliyans ki pa jistifye sou 
gouvenman eta a. Sitwayen yo bezwen yon gouvenman efikas ak etik pou yo ka sèten 
enterè yo pase anpremye. Nan kòmansman ane a, Asanble a te adopte nouvo 
regleman pou ogmante transparans ak amelyore operasyon li yo, epi mwen pran 
angajman pou m fè gouvenman an travay pou popilasyon eta sa a, sa ki fè nou gen plis 
travay pou nou fè. Asanblea pran epi vote lwa pou elimine fay LLC a, limite revni ki sot 
deyò, epi anpeche lejislatè itilize biwo yo pou fè richès pèsonèl. N ap kontinye goumen 
pou sa yo ansanm ak pou lòt mezi epi nou espere travay ak patenè nou yo nan 
gouvenman pou kontinye sou elan nou pati a.” 
 
Lidè Konferans Demokratik Endepandan Sena a Jeffrey Klein te deklare, “Moun 
Eta New York espere epi merite nòm etik ki pi elve yo nan men otorite yo eli yo epi lè 
konfyans piblik la abize se travay nou pou n restore konfyans nan gouvenman. Jounen 
jodi a n ap voye yon mesaj fò pou di si yon otorite piblik komèt yon krim pandan l ap viv 
sou lajan taks kontribyab, y ap pèdi pansyon yo. N ap ogmante transparans lè nou 
mande konsiltan pou yo pibliye otorite eli y ap travay ak yo epi m ap remèsye kòlèg 
Senatè Tony Avelo pou lide sa li vin avèk li a. Ansanm, n ap adopte refòm revolisyonè 
nan depans endepandan pou kenbe lajan ki fèt nan kache andeyò eleksyon yo. Sa yo 
se etap enpòtan n ap pran ki pral ede elektè kwè nan demokrasi ankò.” 
 
Akò a entèdi kowòdinasyon ant kandida ak gwoup depans endepandan swadizan, epi 
mande pou tout ansyen staf oswa manm fanmi pwòch kandida rete otonòm parapò ak 
gwoup endepandan kap sipòte candida a. Akò a vin ranfòse tou egzijans piblikasyon 
pou lobbyist, ogm 

ante amann pou vyolasyon lobbying epi egzije piblikasyon relasyon politik ak 
konpòtman ki rekoni tout kote kòm yo bagay kap fè enliyans, men kap fèt nan kache.  

1) Refòm nan Depans Endepandan  
 
Fini ak Kowòdinasyon nan Konpay Politik  
Deizyon Citizens United 2010 Lakou Siprèm lan te mete deyò yon dividal lajan ki pa klè 
nan politk elektoral. Lè li pèmèt òganis yo resevwa epi depanse lajan eleksyon san limit, 
Lakou a bay moun ak òganis pi pisan nan sosyete a yon pouvwa ilimite, epi li elimine ti 
gras pouvwa sitwayen òdinè genyen nan pwosesis elektoral nou an. 
 
Dapre akò sa, gwoup depans endepandan pa dwe gen ladan yo kandida oswa gen 
alatèt yo manm fanmi oswa ansyen staf. Akò a egzije tou pou moun kap fè depans 
endepandan yo rapòte idantite moun kap egzèse yon kontwòl sou gwoup la, ansanm ak 
tout lòt staf ak manm fanmi pwòch kandida yo. Rezolisyon sa enstitiye lwa ki pi sevè a 
kont kowòdinasyon nan peyi a.  
 
Akò ap sitou : 

•  Ranfòse definisyon “kowòdinasyon” ant depans endepandan ak kandida 
epi efini senaryo annapre yo jan kowòdinasyon an entèdi sa menm:   

o Kandida oswa ajan kandida te fòme depans antite a; 
o Kandida a oswa ajan li yo fè levefon pou antite kap depanse a; 

o Antite kap depanse a anpwaye ansyen staf kandida; 

o Antite kap depanse a gen alatèt li yon manm fanmi pwòch 
kandida; 
o Kandida a ak antite kap depanse a rete yon founisè nòmal; 

o Kandida pataje oswa lwe espas nan men yon antite kap fè 
depans; 
o Antite kap fè depans lan repwodwi materyèl ki pa piblik ki gen 
pou wè ak kanpay la; 
o Kandida a oswa ajan kandida yo te mande oswa sijere 
kominikasyon an; 
o Kandida oswa ajan kandida yo te patisipe nan kominikasyon; 

o Antite depans lan angaje nan diskisyon stratejik ak kandida a 
oswa ajan kandida nan peryòd de lane anvan eleksyon ki konsènen 
an; 

• • Mande piblikasyon anplis detanzantan pou moun ak antite kap fè 
depans endepandan ; epi 
• Deklare amann penal alaswit vyolasyon lwa sou eleksyon ap mande yon 
vyolasyon volontè an tout konesans dapre seksyon 14-126 ki genyen nan 
lwa sou eleksyon an. 
• Kreye yon amann sivil sou komite epans endepandan ak komite aksyon 
politik pou yon vyolasyon volontè an tout konesans limit depans yo; 
• Mande moun kap fè depans endepandan pou yo anrejistre köm komite 
depans endepandan epi mane lòt piblikasyon pou komite sa yo lè y ap 
anrejistre; 

• Mande pou kont antretyen kanpay la depoze nan konte separe pou yo 
ka itilize lajan ki nan kont sa yo ak plis transparans;  
• Entèdi komite depans endepanan bay lajan direkteman bay kandida; 
• Entèdi komite aksyon politik fè kontribisyon bay komite depans 
endepandan kap opere anba kontwòl nòmal; 
• Mande komite aksyon politik pou pibliye moun ki gen kontwòl operasyon; 
epi 
• Mande pou yon kont kanpay fèmen nan dezan apre lanmò kandida oswa 
otorite eli a epi prevwa plizyè itilizasyon lejitim pou lajan nan kont ki fèmen 
yo. Itilizasyon yo se:  

o Retounen don an bay moun ki te bay li a; 
o Bay don an nan yon mezon byenfezans; 

o Bay lajan an nan SUNY oswa CUNY; 

o  Bay lajan an nan fon jeneral eta a. 

o Fè don lajan yo bay yon kandida oswa yon pati. 
 
 
Akò a gen ladann dispoziyon pou reòganize lwa sou lobbying, etik ak otorite piblik. L ap 
ranfòse egzijans piblikasyon yo pou lobbyist epi ogmante amann pou vyolasyon 
lobbying lè li mande lobbyist pou yo remèt pwofi yo fè nan aranjman pou frè kontenjans 
illegal. Mete sou sa, l ap retire byen klè kominikasyon ak jounalis, tankou konsèy 
editoryal, nan definisyon lobbying epi retire kominikasyon sa yo nan regleman lobbying.  

2.) Konfiskasyon Pansyon 
Dapre akò yo jwenn lan, tout responsab piblik ki kondane pou koripsyon ap entèdi de 
touche pansyon li te fè panan sèvis piblik li. Responsab piblik ki vyole devwa yo anvè 
moun New York pa dwe kontinye ap resevwa lajan moun New York nan ankenn fason. 
Lwa a ap adopte yon rezolisyon komen kap mande konfiskasyon pansyon si yon 
lejislatè kondane pou yon krim ki gen pou wè ak biwo piblik, san konsiderasyon pou kilè 
lejislatè a te pran sèvis oswa kilè lejislatè a te antre nan biwo. 

3.) Egzijans Piblikasyon Premye fwa pou Konsiltan Politik:  
Pou premye fwa, konsiltan politik kap bay sèvis pou otorite eli ki anfonksyon oswa 
kandida pou biwo eli epi ki gen tou kliyan kap fè biznis devan eta a oswa yon lokalite y 
ap mande anrejistre ak eta a epi pibliye kliyan yo.  

 

4.) Refòm Piblikasyon Lobbying :  

• Bese nivo finans lan pou òganizasyon lobby pou tèt pa yo rapòte soti 
$50.000 pase $15.000 epi mande pou lobbyist yo pibliye sous 
finansman yo bay Komisyon Miks sou Etik Piblik la; 
• Bese egzijans rapò finansye a pou lobbying pou moun soti $25.000 
pase $2.500 epi mane lobbyist sa yo pou yo pibliye sous finansman yo 
bay Komisyon Miks sou Etik Piblik la; 
• Bese kantite kontribisyon an ki deklanche piblikasyon bay Komisyon 
Miks sou Etik Piblik yon donatè bay yon òganizasyon kap fè lobby 
pase $5.000 rive $2.500; epi[ 
• Ogmante amann pou lobbyist kap rantre nan akò kontenjans, ki 

entèdi pou kounye a, soti $1.000 pou pase $10.000 oswa montan frè 
a, si li pi gwo. [ 

 

5.) Refòm Piblikasyon Ideyolojik :   
• Mande òganizasyon 501(c)(4), ki se antite ki ka angaje nan lobbying 
ilimite, pou pibliye èd finansye ak don an nati yo ki soti nan 
òganizasyon 501(c)(3), ki se òganizasyon ki pa otorize pou yo rantre 
nan aktivite politik. Refòm sa anpeche òganizasyon fè koripsyon nan 
pwosesis elektoral la ak itilize lajan ki pa pou depans politik ; epi  
• Mande òganizasyon 501(c)(4) pou pibliye sous finansman yo si yo 
angaje nan aktivite pou enfliyanse politik elektoral ak “piblikasyon 
ideyolojik.”} 

JCOPE: 
 

Akò ki rive jwenn jodi a:  

• Retire tou aklè tout kominikasyon ak jounalis, tankou bòd editoryalis, nan 
definisyon lobyying epi retire kominikasyon sa yo nan regleman lobbying; epi 
• Prevwa plis dwa yon pwosè lejitim pou moun ki anba ankèt Komisyon Miks 
sou Etik Piblik la san bliye avi sou akizasyon yo ak yon chans byen defini pou 
yo tande yo sou akizasyon sa yo.  

